
Noord Boland se 25-jaar bestaan 
Oorsig geskryf deur Schalk Pienaar, voorsitter Noord-Boland 
 
Noord Boland begin sy eie saamtrekke reël vanaf Februarie 1982 met � ledetal 
van 20 lede maar nog onder die vaandel van Suidwes-Kaap.  Die eerste 
saamtrek noord van die Du Toitskloofberge vind plaas op 13-14 Februarie 1982. 
 
Op 28 Mei 1983 om 3 nm word die stigtingsvergadering van streek Noord-Boland 
gehou in die Worcester Munisipale woonwapark onder leiding van mnr. JJ 
Esterhuizen as voorsitter.  Dit was ook bygewoon deur mnr. Chris Pienaar, 
nasionale voorsitter, en sy vrou Barbara.  Die voorstel om af te stig is gedoen 
deur oorlede Pierre Badenhorst wat later jare SAWA president sou word.  Die 
eerste bestuur is gekies met Pierre as voorsitter. 
 
Die afstigting vind plaas op 29-31 Mei 1983 tydens � saamtrek op Worcester met 
Tienie Roux wat reg staan met � kraaibektang vir ingeval dit � instrumente 
geboorte is.  15 woonwaens het die naweek saamgetrek en lekker saamgesing 
met orrel, trekklavier en kitaarmusiek. 
 
Die eerste genotuleerde bestuursvergadering was gehou op 1 Junie 1982.  Met 
R93.00 in die kas waarvan R3.85 kollektegeld en R34,00 kampgeld was.  Daar is 
toe besluit om uit die R56,10 wat oor was die rekening van nasionale 
hoofkantoor wat R41,21 is te betaal.  Met die kampfooie in gedagte is dit duidelik 
dat in 1982 ’n mens nog kon kamp vir R6,00 vir die naweek. 
 
Die kleinste saamtrek vind plaas 28-29 Junie 1986 op Silwerstrand met 3 
woonwaens en die eerste grootste saamtrek 9-10 November 1985 weer op 
Silwerstrand met 15 woonwaens.  Die ledetal wissel vir 25 jaar tussen 15 en 25 
lede; ironies, 25 lede met 25ste verjaarsdag. 
 
1 September 1984 staan ons die gedeelte vanaf Kleinmond – Strand langs die 
kus tot by Agulhas, Bredasdorp, Caledon en Elgin af aan Helderberg met hulle 
afstigting en het � verlies van twee lede as gevolg daarvan. 
 
1990-91 boekjaar wen Noord-Boland die trofee vir die hoogste bywoning en sien 
die nuusbrief onder leiding van Cathy Retief die lig.  Ons vier ons 10de 
verjaarsdag by Baden spa in 1993, ons 21ste verjaardag 21 Mei 2003 by 
Silwerstand en in 2002 ontstaan die Overberg Satelliet binne die grense van 
Noord Boland. 
 
Noord Boland het die manier om te klou soos � neet aan � voorsitter, dus het 
Noord Boland deur die 25 jaar slegs 4 voorsitters gehad en het ook � president 
opgelewer. Voorwaar � klein streek om mee rekening te hou. 
 
Baie dankie weereens aan almal wat belang gestel het en die naweek saam met 
ons deurgebring het.  


